
INSTRUCIÓN Nº: 4/2023 DATA: 24 de marzo de 2023

ÓRGANO  EMISOR:  SECRETARÍA  XERAL  DE  APOIO  AO  EMPREGO,  TRABALLO  AUTÓNOMO  E
ECONOMÍA SOCIAL

ASUNTO: INSTRUCIÓNS  DE  XESTIÓN  PARA  A  UTILIZACIÓN  DAS  OFERTAS  DOS  PROGRAMAS  DE
COOPERACIÓN COS ORGANISMOS INTERMEDIOS SEN ÁNIMO DE LUCRO PROGRAMA OPERATIVO DE
EMPREGO XUVENIL 2023

Á vista  do artigo 20  da Orde do 5 de xaneiro de 2023  pola que se aproban as bases reguladoras para a
concesión  de  subvencións  destinadas  á  contratación  de  persoas  mozas  inscritas  no  Sistema  nacional  de
garantía xuvenil no ámbito da Comunidade Autónoma de Galicia, a través dun Programa de cooperación con
organismos intermedios sen ánimo de lucro, para o asesoramento a empresas, cofinanciado polo Fondo Social
Europeo Programa operativo de emprego xuvenil 2014 - 2020, e se procede á súa convocatoria para o ano
2023 (código de procedemento TR349Z)  e, publicada no DOG nº    19   do 2  7   de    xaneir  o de 20  23  ,  coa fin de
unificar os criterios interpretativos e, en definitiva, de facilitar e axilizar a tramitación administrativa das ofertas
de emprego tanto para o persoal  das oficinas de emprego como para os propios organismos intermedios
beneficiarios das axudas, no uso das facultades atribuídas na disposición derradeira primeira da antedita orde,
dítanse as seguintes

INSTRUCIÓNS:

Primeira.-  Requisitos das persoas mozas a seleccionar.

De acordo co previsto no artigo 20.2 das bases reguladoras, as persoas traballadoras que sexan contratadas
para a realización dos servizos polos que se outorgue a subvención deberán cumprir os seguintes requisitos, en
todo caso:

1. Maiores de dezaoito anos, é dicir, a partir de 18 anos e 1 día, e non superar a idade máxima que estableza a
normativa vixente do Sistema nacional de garantía xuvenil, de conformidade co artigo 97.c) da Lei 18/2014, do
15 de outubro, de aprobación de medidas urxentes para o crecemento, a competitividade e a eficiencia (BOE
nº 252, do 17 de outubro de 2014),no seu Capítulo I do Título IV (artigos 87 a 113).

2. Desempregadas e inscritas como tales no Servizo Público de Emprego de Galicia. 
Esíxese, polo tanto, a inscrición como persoas demandantes de emprego no Servizo Público de Emprego de
Galicia, e que a situación laboral sexa de NON ocupadas. 

3. Inscritas como beneficiarias no ficheiro do Sistema nacional de garantía xuvenil no ámbito da Comunidade
Autónoma de Galicia. Neste punto, terase en conta o criterio contido na Nota aclaratoria publicada o 9 de
setembro de 2019 en virtude do criterio da Dirección Xeral de Política Financeira, Tesouro e Fondos Europeos
da Consellería de Facenda:

“As persoas mozas debidamente rexistradas no Ficheiro SNGX, unha vez cumpridos os 30 anos, poderán ser
destinatarias de actuacións no Programa Operativo de Emprego Xuvenil (POEJ) se inician a súa participación

antes de que transcorran 4 meses. As persoas que non fosen debidamente rexistradas antes de cumprir os 30
anos ou que non empezasen a participar nun proxecto antes de cumprir os 30 anos e 4 meses, non serían
elexibles para financiamento. No caso de que unha persoa cumpra os 30 anos e 4 meses, mentres participe nun
proxecto,  esta  persoa poderá seguir  a  súa participación e  será  elexible  para  financiamento ata  o  final  da
intervención”.

En consecuencia, e para efectos prácticos, non se remitirán persoas candidatas que teñan cumprida a idade de
30 anos e 4 meses, aínda que na súa demanda conste a anotación do colectivo 41.

Estes requisitos deberán cumprirse tanto no momento da selección como no da formalización do contrato de
traballo,  xa  sexa  indefinido,  ou  ben  temporal  coas cláusulas  específicas  de  traballos  para  a  mellora  da
ocupabilidade  e  a  inserción  laboral,  cunha  duración  mínima  de  nove  meses  e  xornada  laboral  a  tempo
completo.

Ademais, en coherencia co disposto no artigo 105.1 da Lei 18/2014, do 15 de outubro, de aprobación de
medidas  urxentes  para  o  crecemento,  a  competitividade  e  a  eficiencia,  modificado  polo  Real  decreto  lei
6/2016, do 23 de decembro, e polo Real decreto lei 8/2019, do 8 de marzo, para ser beneficiario desta medida,
as persoas mozas deberán manter o cumprimento do requisito de estar desempregadas e non ter traballado no
día  natural  anterior  á  data  da sinatura do contrato, e  constar  como beneficiarias  no Sistema nacional  de
garantía xuvenil ata o momento da contratación.

Cómpre  ter  en  conta  que,  de  acordo  co  mesmo  artigo,  “será  o  organismo  intermedio  beneficiario  da
subvención o responsable de comprobar que, no momento de inicio da relación laboral, a persoa seleccionada
sexa maior de dezaoito anos e non supere a idade máxima que estableza a normativa vixente do Sistema
nacional de garantía xuvenil, estea desempregada e inscrita como demandante de emprego, e conste como
beneficiaria no ficheiro do Sistema nacional de garantía xuvenil” e, por suposto, que non teña traballado nin
recibido ningunha acción formativa ou educativa no día natural inmediatamente anterior á data de selección e
á da sinatura do contrato. Para tal comprobación, poderá consultar na súa oficina de Emprego e no propio
Sistema nacional de garantía xuvenil (https://garantiajuvenil.sepe.es/login.action).

Por  último,  é  importante  destacar  que  nesta  convocatoria  non  se  exclúen  as  persoas  candidatas  que  xa
realizaran traballos con cargo as axudas dos programas de cooperación no ano inmediatamente anterior, polo
que non será preciso  ter en conta e comprobar este requisito.

Segunda.-  Tipo de Oferta.

1. Todas as ofertas dos Programas de Cooperación con organismos intermedios sen ánimo de lucro dirixidas a
persoas mozas inscritas coa condición de beneficiarios no Sistema Nacional de Garantía Xuvenil no ámbito da
Comunidade Autónoma de Galicia, xestionaranse a través do tipo de oferta Y “COOPERACIÓN ORGANISMOS
INTERMEDIOS SEN ÁNIMO DE LUCRO- MOZOS SNGX”.

Este tipo de oferta ten unha configuración específica de ordenación e priorización, co fin de favorecer nos
emparellamentos/sondaxes ás persoas demandantes pertencentes aos seguintes colectivos, de xeito indistinto:

1.- Maiores de 25 anos.
2.- Baixo nivel de atención polo sistema (entenderase por este concepto aqueles mozos que recibiran unha ou
cero atencións polo sistema: servizos iniciados e remisión a ofertas de emprego).

3.-  Baixo  nivel  de  cualificación  (entenderase  por  este  concepto  aqueles  mozos  que  non  acaden  o  nivel
formativo 23 (graduado escolar ou graduado na ESO) ou posúan un certificado de profesionalidade de nivel I).

2. Tal e como establece o artigo 20.3 da Orde, poderán utilizarse ofertas especiais con vinculación nominal,
sempre e cando  as persoas seleccionadas polo procedemento descrito neste parágrafo cumpran os requisitos
establecidos no punto primeiro desta instrución.

Terceira.-  Procedemento de selección das persoas traballadoras.

A)  Selección  directa  pola  propio  Organismo  Intermedio  beneficiario,  logo  de  publicación  da  listaxe  de
entidades beneficiarias no Portal de Emprego de Galicia:

O órgano xestor das axudas publicará, no Portal de Emprego de Galicia, todos os postos de traballo concedidos
aos Organismos Intermedios beneficiarios, indicando os datos de contacto dos devanditos organismos para a
remisión das candidaturas por parte das persoas interesadas na oferta.

1. Recibidas as candidaturas, os Organismos Intermedios realizarán, entre as persoas candidatas presentadas, a
selección das persoas xoves desempregadas que contratará para cada ocupación, podendo utilizar ofertas con
vinculación nominal (directas), sempre que as persoas propostas cumpran o requisitos  do apartado PRIMEIRO.

2. As ofertas presentaranse, preferentemente, na correspondente oficina de Emprego no prazo de 15 días
hábiles dende a recepción da resolución de concesión.

3.  Estas comunicacións entre organismo intermedio beneficiario e oficina de emprego deberán facerse por
algún dos seguintes medios:

a) A través do correo electrónico, dirixido á oficina de emprego que vaia a realizar a selección.

b) A través da Sede Electrónica da Xunta de Galicia (procedemento PR004A). Neste caso dirixirá a solicitude á
xefatura territorial correspondente á súa provincia, especificando no asunto o motivo da dita solicitude (Oferta
de emprego_Programas de garantía xuvenil Organismos Intermedios) e a oficina de emprego de destino, á que
a xefatura reenviará a documentación a través do Rexel.

4. Achegarase, xunto coa oferta, a seguinte documentación:

- A solicitude da axuda (Anexo I).
- A Resolución de concesión da subvención.

5. No suposto de que os organismos intermedios beneficiarios non consigan cubrir algún dos postos de traballo
concedidos,  poderán  substituílo  por  outro  CNO  dentro  do  mesmo  conxunto  de  grupos  de  cotización  ao
inicialmente concedido, previa comunicación á secretaría xeral de Apoio ao Emprego, Traballo Autónomo e
Economía Social.

6. A selección das persoas mozas debe ser notificada á correspondente oficina de Emprego, que comprobará a
inscrición como demandante de emprego e a situación laboral de non ocupada das persoas seleccionadas, e
proporcionará ao organismo intermedio beneficiario un código identificador da oferta que deberá empregar na
comunicación obrigatoria da contratación a través da aplicación Contrat@.

B) Selección a través de oficina de Emprego:

1. O artigo 20.3 das bases reguladora establece que, “os organismos intermedios beneficiarios da subvención
poderán solicitar as persoas traballadoras que necesiten mediante a presentación da oferta de emprego na
correspondente  oficina  pública  de  Emprego  de Galicia,  nos  modelos  normalizados para  o  efecto,  facendo
referencia aos requisitos e características que deben reunir as persoas traballadoras que se contratarán para o
adecuado desempeño das funcións inherentes aos postos de traballo ofertados”.

A oferta de emprego presentarase na oficina de Emprego que corresponda ao enderezo do centro de traballo
do posto ofertado. Cando un organismo intermedio dispoña de centros de traballo que se correspondan co
ámbito territorial de máis dunha oficina de emprego, poderá concentrar a tramitación de todas as ofertas na
oficina a que lle correspondan máis postos de traballo ofertados.

A  Secretaría  Xeral  de  Apoio  ao  Emprego,  Traballo  Autónomo  e  Economía  Social,  a  través  do  Servizo  de
Programas de Cooperación, remitirá previamente o listado de organismos intermedios beneficiarios e postos
de traballo concedidos, con indicación dos enderezos dos centros de traballo e os concellos de referencia ,
para os efectos de que as oficinas de emprego teñan coñecemento previo das seleccións a realizar. Neste senso
autorízase que a correspondente xefatura territorial realice modificacións no criterio anterior se isto redunda
nunha mellor organización dos traballos.

De xeito paralelo, os programas concedidos serán obxecto de difusión pública no Portal de Emprego de Galicia
para  que  poidan  ser  coñecidos  polas  posibles  persoas  beneficiarias.  Neste  senso,  a  oficina  de  emprego
informará ás persoas mozas interesadas dos requisitos e o sistema de selección contido nesta instrución para
que, no seu caso, poidan converterse en candidatas.

2. Os organismos intermedios beneficiarios das subvencións solicitarán o persoal mediante a presentación da
correspondente oferta, consonte ao establecido no punto anterior e de conformidade cos seguintes principios
xerais:

a.  Os organismos intermedios achegarán as ofertas preferentemente no prazo de 15 días hábiles dende a
recepción da resolución de concesión.

b. A entidade beneficiaria deberá aportar necesariamente a solicitude (Anexo I),  xunto coa notificación da
resolución de concesión da subvención. Cómpre indicar que:

- Na resolución de concesión da axuda é onde figura o número de traballadores concedidos así como o grupo
de cotización xunto co CNO que se subvenciona para cada posto de traballo.

- No anexo I figuran os CNO solicitados  pola entidade a 4 díxitos, así como a descrición dos traballos a realizar.
No artigo 9.1 da orde recoméndase aos organismos intermedios beneficiarios que os CNO solicitados teñan
dispoñibilidade de persoas solicitantes de emprego nas comarcas solicitadas ou en comarcas anexas.

c. Deberá presentarse unha oferta por cada categoría profesional dentro de cada ocupación de acordo coa
codificación prevista no Catálogo nacional de ocupacións –CNO– a 4 díxitos.

As comunicacións das ofertas entre organismo intermedio beneficiario e oficina de emprego deberán facerse
por algún dos seguintes medios:

4

Programa Operativo Emprego Xuvenil 
cofinanciado polo Fondo Social Europeo e Iniciativa de Emprego Xuvenil. 

O FSE inviste no teu futuro 

C
VE

: a
w

rP
FN

nM
W

TN
8

Ve
rif

ic
ac

ió
n:

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=awrPFNnMWTN8


c.1) A través do correo electrónico, dirixido á oficina de emprego que vaia a realizar a selección.

c.2) A través da Sede Electrónica da Xunta de Galicia (procedemento PR004A). Neste caso dirixirá a solicitude á
xefatura territorial correspondente á súa provincia, especificando no asunto o motivo da dita solicitude (Oferta
de emprego_Programas de garantía xuvenil Organismos Intermedios) e a oficina de emprego de destino, á que
a xefatura reenviará a documentación a través do Rexel.

d. A oferta, na súa formulación, non poderá conter elementos que poidan servir de base para calquera tipo de
discriminación que non responda aos criterios establecidos no punto Primeiro desta instrución ou se trate de
favorecer aos colectivos enumerados na mesma.

Poderán admitirse como criterios de emparellamento calquera outros  aos indicados no apartado anterior,
sempre que estean xustificados no expediente de solicitude e sexan coherentes coa resolución de concesión. 

e. Recibida a oferta, a oficina de Emprego realizará unha sondaxe de persoas demandantes en función das
características da oferta, atendendo á maior adecuación ao posto de traballo ofertado. O número de persoas
candidatas a proporcionar por posto de traballo non poderá ser, sempre que sexa posible, inferior a dúas nin
superior a dez.

A  remisión  de  novas  persoas  candidatas  só  procederá  cando  o  organismo  intermedio  xustifique
documentalmente  a  súa  necesidade  por  incumprimento  dos  requisitos  da  oferta  ou  por  rexeitamento
voluntario por escrito ou incomparecencia das remitidas.

f.  No suposto de que os organismos intermedios beneficiarios non consigan cubrir algún dos postos de traballo
concedidos,  poderán  substituílo  por  outro  CNO  dentro  do  mesmo  conxunto  de  grupos  de  cotización  ao
inicialmente concedido, previa comunicación á secretaría xeral de Apoio ao Emprego, Traballo Autónomo e
Economía Social.

g.  A  selección  definitiva  das  persoas  candidatas  deberá  ser  notificada,  para  o  seu  coñecemento,  á
correspondente oficina de Emprego, que comprobará a inscrición como demandante de emprego e a situación
laboral de non ocupada da/s persoa/s seleccionada/s, e proporcionará ao organismo intermedio beneficiario
un código identificador da oferta que deberá empregar na comunicación obrigatoria da contratación a través
da aplicación Contrat@.

h.  Os organismos intermedios  beneficiarios  asumen a  súa condición de empregador  respecto  das  persoas
traballadoras contratadas, e o compromiso de respectar a normativa laboral. 

As contratacións laborais que sexan consecuencia destas subvencións non suporán, en ningún caso, relación
laboral ou contractual coa Xunta de Galicia.

i.  Excepcionalmente,  cando  concorran  causas  debidamente  xustificadas,  a  Secretaría  Xeral  de  Apoio  ao
Emprego, Traballo Autónomo e Economía Social poderá autorizar o inicio dos servizos con posterioridade ao
prazo establecido na resolución de concesión.

j.  O  organismo  intermedio  achegará  a  documentación  xustificativa  recollida  no  artigo  23.4  da  Orde  de
convocatoria, a través da Sede Electrónica, coa data límite do 1 de xuño de 2023.

Cuarta.-  Procedemento de substitución das persoas traballadoras.

De acordo co previsto no artigo 22 da Orde de convocatoria, tanto no caso de extinción do contrato antes de
que remate o  período de tempo tomado como referencia  para  o cálculo  da subvención,  como de baixas
médicas  temporais  que  se  prevexa  que  sexan  de  duración  superior  a  trinta  días  naturais,  ou  incluso  a
substitución por suspensión do contrato ou por redución de xornada, a selección da nova persoa traballadora
deberá levarse a cabo polo mesmo procedemento e requisitos establecidos no artigo 20 da Orde.

O organismo intermedio, para a selección da praza da persoa substituída, deberá realizar a substitución entre
algunha das persoas remitidas na anterior  sondaxe realizada pola  oficina de Emprego correspondente,  de
seguir cumprindo esta os requisitos, ou presentar unha nova oferta que se regulará polo disposto no punto
Terceiro desta instrución.

A secretaria xeral de Apoio ao Emprego, Traballo Autónomo e Economía Social
Covadonga Toca Carús
(asinado dixitalmente)

